
Universiti
Malaysia Sabah (UMS)
digesa untuk memberi
komitmen tinggi dalam
menuntut ilmu dan
melengkapkan diri dengan
kemahiran tertentu
agar mampu mendapat
pekerjaan yang berkualiti
sekaligus memperolehi
pendapatan lumayan.

Timbalan Ketua Menteri
Datuk Seri Panglima
Raymond Tan Shu Kiah
berkata, graduan yang
bakal meninggalkan
universiti Khususnya UMS
perlu memikirkan masa
depan mengenai bidang
pekerjaan yang diceburi.
“Kita mempunyai satu

industri yang sangat besar
di Sabah dan menyediakan
pendapatan yang lumayan.

“Oleh itu, graduan
perlulah melengkapkan
diri masing-masing dengan
kemahiran tinggi dalam
usaha mendapatkan
kerjaya profesional yang
menyediakan pendapatan
lumayan,” katanya ketika
merasmikan Pameran
Kerjaya Fokus Sektor
(SFCF) UMS, di Kota
Kinabalu kelmarin.

« Beliau berkata, pameran
yang diadakan itu adalah
penting kepada UMS dan
industri di Sabah.

Katanya, usaha UMS
melahirkan pelajar yang
bersedia untuk menghadapi
cabaran besar dalam bidang
industri adalah sangat
dihargai.

Raymond yang juga
Menteri Pembangunan
Perindustrian berkata,
pameran itu juga
memberikan maklumat
yang penting kepada
para pelajar UMS dan

RAYMOND (tengah) bertanyakan sesuatu kepada salah seorang peserta SFCF sambil
diperhatikan oleh Harun (kiri).

daripada program
sedemikian barulah
mereka boleh mengetahui

hala tuju pekerjaan yang
mampu memberikan
mereka pendapatan yang

o

diinginkan.
“Sabah adalah sebuah

negeri yang semakin

berkembang dan maju...
dalanr usaha itu, kerajaan
memerlukan tenaga
mabhir bagi meningkatkan
ekonomi negeri ini.

“Ekonomi negeri tidak
mampu berkembang
tanpa tenaga kerja yang
berkemahiran tinggi,” .
katanya.

Sementara itu, Naib
Cancelor UMS Prof Datuk
Dr Mohd Harun Abdullah
berkata, UMS berharap
akan mendapat kerjasama
yang lebih banyak daripada
Talentcorp di masa
hadapan dalam usaha
meningkatkan jumlah
graduan UMS untuk
mendapatkan kerja.

Katanya, UMS sedia
membantu kepada para
peserta dalam SFCF untuk
menyediakan lokasi,
penganjuran sesi taklimat
dan sebagainya.

“Saya berharap para
pelajar UMS dapat

pu mendapat pekerjaan dan pendapatan berkualiti

mengambil peluang ini
bertemu dengan mereka
yang berasal daripada
industri.

“Fahami industri yang
anda ingin memasuki dan
berbangga untuk menyertai
sebuah industri dengan
sumbangan diberikan anda
dalam usaha membina
imej profesional masing-~
masing,” katanya.

Harun sekali lagi
mengingatkan para pelajar -
apabila meninggalkan
UMS nanti, mereka secara
tidak langsung menjadi
duta kepada UMS dalam
industri yang diceburi serta
masyarakat.

Katanya, UMS berharap
para graduan yang berjaya
akan menyumbangkan - -

. sesuatu kepada masyarakat

tempatan dan usaha
sedemikian sudah pasti
mampu membantu negara
mencapai tahap kemajuan
yang diinginkan.





